
Karnival 1999 (Ghawdex) 
Ix-xalar wil-briju nhobbhom, 
Dawn jergghu jaghmluni tfal; 
Kont insejt illi Frar wasal 
W ghalhekk rega' 1-karnival. 

U la darba qieghed maghna 
Dan iz-zmien ta' ferh u bluha 
Niddevertu, nizfnu zifna, 
U ninsew tal-hajja 1-kruha. 

Maskra nxiddu, kostum nilbsu 
Niggerrew mat-toroq taghna 
Xi perlina wkoll inwaddbu: 
Araha gejja! Inghaqdu maghna. 

Fl-isports Complex kbir spettaklu 
Itellghuh tfal ta' 1-iskola 
Minn kull rokna ta' gziritna 
Maskerati tizfen, toghla. 

U fi Pjazza Indipendenza 
ix-show zgur Ii ma tonqosx; 
trid tkun qalbek iebsa zonqor 
biex dal-ferh inti ma thossx! 

Baned u maskri grotteski 
Jimlew kull rokna tal-misrah. 
Karrijiet, kostumi mzewqa 
In-nies kollha ccapcap, tifrah. 

NOVEMBRU 2001 

Ma' 1-irhula kollha taghna 
In-nies tiekol u tiddandan 
Sa bil-lejl tibqa' tiggerra 
Tiddeverti u tizzargan. 

Ghadd sabih ta' tfal u zghazagh 
Maghhom dawn ukoll il-kbar 
Ghal mument donnhom jiggennu 
U jaghtuha ghax-xalar! 

Wara kollox, o hbieb tieghi, 
Mhux hekk forsi sejra 1-hajja! 
Zgur Ii intom taqblu rnieghi 
Ii din kollha nzul u tlajja'. 

Din il-festa ggib maghha 
Dik 1-imbierka prinjolata 
Kollha lewz, zokkor u hlewwa 
Tajba daqs Ic-cikkulata! 

W ara daharna llum nitfghu 
Kull tilwim, niket u dwejjaq; 
Karnival, int 1-aqwa duwa 
Illi mrar u hemm itfejjaq. 

Ejjew mela go I-enclosure 
Gawdu, idhku w ixxalaw; 
W ara kollox, darba nghixu 
Ibqghu zgur m'ahniex ghal hawn. 

